
ཉེ་ཆར། བྲག་མགོ་རྫོང་ཨུ་དང་རྫོང་སྲིད་གཞུང་།
ཀྲུང་གོའི་རླངས་འཁོར་འཕྲུལ་རྟ་ལུས་རྩལ་མཉམ་འབྲེལ་
ལྷན་ཚོགས་བཅས་ཀྱིས་གཙོ་གཉེར་བྱས་པའི“2023ལོའི་
བྲག་མགོ·ཀྲུང་གོའི་རླངས་འཁོར་འཐེན་ཤུགས་ལེགས་སྐྱེས་
འགྲན་སྡུར”གྱི་གསར་འགྱུར་ཡོངས་བསྒྲགས་ཚོགས་འདུ་
ཁྲེང་ཏུའུ་གོ་ལ་ཧྲིལ་པོ་ལྟེ་གནས་སུ་འཚོགས་པ་རེད། ཀྲུང་
གོའི་སྤྱི་ཕན་བྱ་གཞག་གི་གཟུགས་བརྙན་ཕོ་ཉ་མཱ་ཚའེ་ཆིང་
དང་། ཀྲུང་གོ་རླངས་འཁོར་འཕྲུལ་རྟ་ལུས་རྩལ་མཉམ་
འབྲེལ་ལྷན་ཚོགས། བྲག་མགོ་རྫོང་གི་འབྲེལ་ཡོད་མགོ་ཁྲིད་
བཅས་ཡོངས་བསྒྲགས་ཚོགས་འདུར་ཞུགས་ཡོད།

ཤེས་རྟོགས་བྱུང་བར་གཞིགས་ན།“2023བྲག་མགོ
·ཀྲུང་གོའི་རླངས་འཁོར་འཐེན་ཤུགས་ལེགས་སྐྱེས་འགྲན་
སྡུར་དེ་སྤྱི་ཟླ7པའི་ཚེས14ནས16ཉིན་བར་བྲག་མགོ་རྫོང་དུ་
སྤེལ་རྒྱུ་ཡིན་ལ། འགྲན་སྡུར་དེ་དུས་མཚམས་གཉིས་སུ་དབྱེ་
ནས་སྤེལ་རྒྱུ་སྟེ། སྤྱི་ཟླ7པའི་ཚེས14དང་ཚེས15ཉིན་ནི་དུས་
མཚམས་དང་པོ་ཡིན། སྤྱི་ཟླ7པའི་ཚེས16ཉིན་ནི་དུས་
མཚམས་གཉིས་པ་དེ་ཡིན། འགྲན་སྡུར་གྱི་སྤྱིའི་ལམ་ཐག་སྤྱི་
ལེ160ཡན་ཟིན་པ་དང་ད་སྔའི་བར་འགྲན་སྡུར་དུ་འགྲན་
ཞུགས་པ70ལྷག་གིས་མིང་ཐོ་བཀོད་ཡོད། ད་ཐེངས་ཀྱི་
འཐེན་ཤུགས་འགྲན་སྡུར་ནི་ད་ལོའི་ཀྲུང་གོའི་རླངས་འཁོར་
གྱི་འཐེན་ཤུགས་ལེགས་སྐྱེས་འགྲན་སྡུར་གྱི་ས་ཚུགས་དང་པོ་
དེ་ཡིན་ལ་ས་བབ་མཐོ་བའི་ས་ཁུལ་དུ་ཀྲུང་གོའི་རླངས་འཁོར་
གྱི་འཐེན་ཤུགས་ལེགས་སྐྱེས་འགྲན་སྡུར་བྱེད་ཐེངས་དང་
པོའང་རེད།

ཀྲུང་གོའི་རླངས་འཁོར་གྱི་འཐེན་ཤུགས་ལེགས་སྐྱེས་
འགྲན་བསྡུར(CRC)ནི་ཀྲུང་གོའི་རླངས་འཁོར་འཕྲུལ་རྟའི་
ལུས་རྩལ་མཉམ་འབྲེལ་ལྷན་ཚོགས་དང་བྲག་མགོ་རྫོང་
གཉིས་ཀྱིས་མཉམ་འབྲེལ་བྱས་ནས་སྤེལ་བའི་འགྲན་སྡུར་
གལ་ཆེན་ཞིག་ཡིན་ལ། དེའི་དམིགས་ཡུལ་ནི་ཀྲུང་གོའི་
རླངས་འཁོར་གྱི་འཐེན་ཤུགས་ལེགས་སྐྱེས་འགྲན་སྡུར་འཕེལ་
རྒྱས་དང་བྲག་མགོ་རྫོང་གི་ཡུལ་སྐོར་དཔལ་འབྱོར་དར་རྒྱས་
འགྲོ་རྒྱུར་སྐུལ་འདེད་གཏོང་རྒྱུ་དེ་ཡིན་པ་རེད། དེ་དང་
ཆབས་ཅིག་ད་ཐེངས་ཀྱི་འགྲན་སྡུར་དེའང་ཀྲུང་གོའི་རླངས་
འཁོར་གྱི་འཐེན་ཤུགས་ལ་དགའ་པོ་བྱེད་མཁན་ཚོར་རང་
ཉིད་ཀྱི་གར་སྟེགས་ཤིག་མཁོ་འདོན་བྱས་པ་ཞིག་རེད།

ཀྲུང་གོ་རླངས་འཁོར་དང་འཕྲུལ་རྟ་ལུས་རྩལ་མཉམ་
འབྲེལ་ལྷན་ཚོགས་ཀྱི་འབྲེལ་ཡོད་འགན་འཁུར་བས་ཀྲུང་
གོའི་རླངས་འཁོར་གྱི་འཐེན་ཤུགས་ལེགས་སྐྱེས་འགྲན་སྡུར་
ནི་ཀྲུང་གོའི་རིམ་པ་མཐོ་ཤོས་ཀྱི་རླངས་འཁོར་གྱི་འཐེན་
ཤུགས་འགྲན་སྡུར་ཞིག་རེད། འགྲན་སྡུར་དེ་སྤྱི་ལོ1997
ལོར་གཉེར་བ་ནས་བཟུང་ལོ་ཉི་ཤུ་ལྷག་ཙམ་གྲུབ་འབྲས་ཐོབ་
པའི་ངང་གཉེར་བ་དང་འགྲན་སྡུར་གྱི་ཤུགས་རྐྱེན་ཐེབས་
ཤུགས་རྒྱལ་ཡོངས་དང་ཐ་ན་ཨེ་ཤེ་ཡའི་ཞི་བདེ་རྒྱ་མཚོ་ཆེན་
མོའི་ས་ཁུལ་དུ་ཁྱབ་ཡོད།

ཀྲུང་གོའི་སྤྱི་ཕན་བྱ་གཞག་གི་གཟུགས་བརྙན་ཕོ་ཉ་མཱ་
ཚའེ་ཆིང་གིས་སྐབས་འདིའི2023ལོའི·ཀྲུང་གོའི་རླངས་
འཁོར་གྱི་འཐེན་ཤུགས་ལེགས་སྐྱེས་འགྲན་སྡུར་དང་ཀྲུང་གོ་
དགེ་ལས་མཐུན་ཚོགས་ཀྱི་རོགས་སྐྱོར་ཚོང་པ་མཉམ་འབྲེལ་
གྱིས་རྒྱ་ཆེའི་རླངས་འཁོར་འགྲན་སྡུར་ལ་དགའ་པོ་བྱེད་
མཁན་དང་ལྟད་མོ་བས་རང་ཉིད་ཀྱི་སྟོབས་ཤུགས་ལ་བརྟེན་
ནས་དགེ་ལས་སྤྱི་ཕན་བྱ་གཞག་ལ་རྒྱབ་སྐྱོར་དང་ཉེ་འགྲམ་གྱི་
ཉམས་ཞན་ཚོགས་སྤྱིར་དོ་ཁུར་བྱས་ཏེ་སྤྱི་ཚོགས་འཕེལ་རྒྱས་
ཆེད་རང་ཉིད་ཀྱི་སྟོབས་ཤུགས་ལེགས་སྐྱེས་སུ་འབུལ་རྒྱུའི་
འབོད་སྐུལ་བྱ་རྒྱུ་ཡིན་ཞེས་བཤད།

ཡོངས་བསྒྲགས་ཚོགས་འདུའི་རིང་། གཙོ་གཉེར་
ཕྱོགས་ཀྱིས་ད་དུང་ཁ་ལོ་བའི་འཐུས་མི་མང་པོ་གདན་དྲངས་
ཏེ་ཁོ་ཚོར་འགྲན་སྡུར་གྱི་བཀོད་སྒྲིག་དང་འགྲན་རའི་ཁོར་
ཡུག་སོགས་ཀྱི་ཐད་གྲོས་འགོ་བཏོན་པ་རེད། ད་ཐེངས་ཀྱི་
འགྲན་སྡུར་གཉེར་བ་དེས་ཀྲུང་གོའི་རླངས་འཁོར་གྱི་འཐེན་
ཤུགས་ལེགས་སྐྱེས་འགྲན་སྡུར་འཕེལ་རྒྱས་འགྲོ་རྒྱུར་གསོན་
ཤུགས་དང་སྒུལ་ཤུགས་གསར་པ་སྦྱིན་རྒྱུ་དང་དུས་མཚུངས་
རླངས་འཁོར་ལ་དགའ་པོ་བྱེད་མཁན་ལ་མཐོང་ཚོར་གྱི་སྟོན་
མོ་ཞིག་ཀྱང་གཤོམ་རྒྱུ་རེད། འགྲན་སྡུར་བྱས་པ་བརྒྱུད་སྤྱི་
ཚོགས་ལས་རིགས་ཁག་གིས་ཀྲུང་གོའི་རླངས་འཁོར་གྱི་
འཐེན་ཤུགས་ལེགས་སྐྱེས་འགྲན་སྡུར་ཤེས་རྟོགས་དང་ངོས་
འཛིན་ཐུབ་པར་བྱས་ནས་ཀྲུང་གོའི་རླངས་འཁོར་གྱི་འཐེན་
ཤུགས་ལེགས་སྐྱེས་འགྲན་སྡུར་གྱི་ཤུགས་རྐྱེན་ཐེབས་ཤུགས་
ཆེ་རུ་གཏང་རྒྱུའི་རེ་བ་བྱེད་ཀྱི་ཡོད་པ་རེད།།

（ ཨོ་རྒྱན་གྱིས་བསྒྱུར། ）

ལྷག་བ་ཆུ་གློག་ས་ཚུགས་ཀྱི་ཆུ་རགས་
བསྐྲུན་པའི་མཛད་སྒོར་ཧྭ་གློག་འབྲི་ཆུ་སྟོད་རྒྱུད་
ཀྱི་ལྷག་བ་འགན་འཁུར་མི་སྣས་ཆུ་རགས་བསྐྲུན་
འགོ་ཚུགས་པ་ཁྱབ་བསྒྲགས་བྱས་རྗེས་རླངས་
འཁོར་ཐོག་མ་དེས་ས་རྡོ་རླངས་འཁོར་གང་ཆུ་
རགས་སུ་བླུགས་ནས་ཀྲུང་གོའི་ཧྭ་གློག་འབྲི་ཆུ་
སྟོད་རྒྱུད་ཀྱི་ལྷག་བ་ཆུ་གློག་ས་ཚུགས་ཀྱི་ཆུ་
རགས་དངོས་སུ་སྐྲུན་འགོ་བཙུགས། དེ་ནི་
འཛམ་གླིང་རིམ་པའི་ཆུ་གློག་ལས་གཞིའི་ཆུ་
རགས་ལས་གྲྭ་དེ་ཆུ་རགས་རྨང་གདན་རྐོ་བའི་
ཐོག་ཁྱོན་ཡོངས་ནས་སྐོང་སྐྲུན་བྱེད་པའི་དུས་
རིམ་དུ་སླེབས་པ་མཚོན།

ལྷག་བ་ཆུ་གློག་ས་ཚུགས་ནི་རྒྱལ་ཁབ་ཀྱི
“ལོ་ལྔའི་འཆར་འགོད་བཅུ་བཞི་པ”ཡི་ནུས་རྒྱུ་
གཙང་མའི་རྟེན་གཞི་གཙོ་བོ་སྟེ་འབྲི་ཆུ་སྟོད་རྒྱུད་
ཀྱི་ཁྲོན་བོད་ས་མཚམས་ཀྱི་རྒྱལ་ཁབ་ཀྱི་གཙང་
བོའི་མཛེས་ལྗོངས་གཞི་གཅིག་ཅན་གྱི་དཔེ་སྟོན་
རྟེན་གཞིའི་གྲུབ་ཆ་གལ་ཆེན་ཞིག་ཡིན་པ་དང་།
རང་ཁུལ་འབའ་ཐང་རྫོང་དང་བོད་ལྗོངས་སྨར་
ཁམས་རྫོང་གི་ས་ཁོངས་སུ་གནས་ཡོད་ཅིང་།
གློག་འདོན་འཕྲུལ་འཁོར་གྱི་གློག་འདོན་ཚད་སྟོང་
ཝ་ཁྲི200ལ་ཟིན། ལོ་མང་རིང་ཆ་སྙོམས་གློག་
གཏོང་ཚད་ཆུ་ཚོད་རེར་སྟོང་ཝ་དུང་ཕྱུར90.89
ལ་ཟིན་པས། 2019ལོའི་ཟླ་བ་དང་པོར་རྒྱལ་
ཁབ་འཕེལ་རྒྱས་དང་བཅོས་བསྒྱུར་ཨུ་ལྷན་གྱི་ཞིབ་
བཤེར་ཆོག་མཆན་ཐོབ་པ་དང་། 2021ལོའི་ཟླ་བ
11པར་གཙང་བོའི་བཞུར་རྒྱུན་བཀག། 2026
ལོའི་ལོ་མཇུག་ཏུ་འཕྲུལ་ཚན་དང་པོ་ནས་གློག་
གཏོང་རྩིས་ཡོད། ཆུ་གློག་ས་ཚུགས་བསྐྲུན་ཚར་
རྗེས་ལོ་རེར་ཚད་ལྡན་རྡོ་སོལ་ཏུན་ཁྲི282ཉུང་དུ་

གཏང་རྒྱུ་དང་། དབྱང་གཉིས་ཐཱན་རྫས་ཕྱིར་
འབུད་བྱེད་ཚད་ཏུན་ཁྲི685ཉུང་དུ་ཕྱིན་རྒྱུ་རེད།

ཧྭ་གློག་འབྲི་ཆུ་སྟོད་རྒྱུད་འབའ་ཐང་སྤྱི་
གཉེར ་ཁང（ལྷག ་བ ་ཡན ་ལག ་སྤྱི ་གཉེར ་
ཁང）ལས་གཞིའི་ལག་རྩལ་པུའུ་ཡི་ཀྲུའུ་རེན་གྱིས་
ངོ་སྤྲོད་བྱས་པ་ལྟར་ན། ལྷག་བ་ཆུ་གློག་ས་ཚུགས་
ནི་ཆུ་བོ་བཞུར་ལམ་བཀོད་སྒྲིག་བྱས་པའི་ཨར་
འདམ་གྱི་ཆུ་རགས་ཡིན་ལ། སྤྱི་འབོར་སྨི་ཁྲི1700
ཙམ་དང་། རགས་སྟེང་གི་མཐོ་ཚད་སྨི2709ལ་
ཟིན། ཆུ་རགས་མཐོ་ཤོས་སྨི239ལ་ཟིན། ཆུ་
རགས་མཐོ་བ་དང་ས་འགུལ་འགོག་སྲུང་རིགས་ཀྱི་
ཆུ་རགས་འཛམ་གླིང་གི་ཨང་དང་པོར་གྱུར་ཡོད།
རྗེས་མཐུད་ཀྱི་ཆུ་རགས་སྤུས་ཚད་འགན་ལེན་བྱ་
ཆེད། ལྷག་བ་ཡན་ལག་སྤྱི་གཉེར་ཁང་གིས་རྒྱལ་
ནང་གི་མཐོ་སློབ་གྲགས་ཅན་དང་མཉམ་འབྲེལ་
བྱས་ནས་ལྷག་བ་ཆུ་གློག་ས་ཚུགས་ཀྱི་རིག་ནུས་ཆུ་
རགས་མ་ལག་བསྐྲུན་པ་དང་། ཆུ་རགས་སྐྲུན་
པའི་བརྒྱུད་རིམ་རིག་ནུས་ཤེས་ཚོར་དང་། དབྱེ་
ཞིབ། ལྡོག་འདྲེན་ཚོད་འཛིན། རིག་ནུས་ཁ་ལོ་བ་
མེད་པའི་འཕྲུལ་འཁོར་ཚོགས་པའི་མཉམ་ལས་
ལས་དོན་བཅས་མངོན་འགྱུར་བྱས་ནས་ཆུ་རགས་
བསྐྲུན་རྒྱུ་དེ་ཨང་ཀི་ཅན་ནས་རིག་ནུས་ཅན་དུ་
མཆོང་སྐྱོད་ཐུབ་པ་དང་དུས་རབས་གསར་པའི་ཆུ་
བེད་ཆུ་གློག་ལས་གྲྭ་འཛུགས་སྐྲུན་གྱི་རིག་ནུས་
ཅན་གྱི་ཁ་ཕྱོགས་གསར་པ་གཏོད་རྒྱུ་དང་སྣེ་ཁྲིད་
བྱ་རྒྱུ་རེད།

“ཆུ་གློག་ས་ཚུགས་ཀྱི་ཆུ་རགས་ཁུལ་གྱི་ཆུ་
ལམ་དུ་སྨི70ལྷག་གི་རྨང་གདན་བང་རིམ་སྙི་མོ་
ཡོད་པའི་ནང་སྨི50ལྷག་ནི་འཁྱིལ་མཚོའི་ངོགས་
ཀྱི་འདམ་རྡོའི་རིམ་པ་ཡིན་པས་ང་ཚོས་རྒྱུན་དུ་

བཤད་པའི་འདམ་རྫབ་ཡིན། དེར་ཆུ་རགས་ཀྱི་ཆུ་
བཀག་གློག་ཁང་བསྐྲུན་རྒྱུ་ནི་ཧ་ཅང་དཀའ་མོ་
ཞིག་ཡིན། ཧྭ་གློག་འབྲི་ཆུ་སྟོད་རྒྱུད་ཀྱི་འབའ་
ཐང་སྤྱི་གཉེར་ཁང（ལྷག་བ་ཡན་ལག་སྤྱི་གཉེར་
ཁང）གི་སྤྱི་ཁྱབ་ལག་རྩལ་ཆེན་མོ་བས་ངོ་སྤྲོད་
བྱས་པར་གཞིགས་ན། ཧྭ་གློག་འབྲི་ཆུ་སྟོད་རྒྱུད་
ཀྱི་སྤྱི་གཉེར་ཁང་གིས་ཡོན་རབས་པ་དང་མཉམ་
འབྲེལ་ཐོག་ཚན་རྩལ་འགག་སྒྲོལ་བྱས་ནས་ཆུ་
རགས་ཀྱི་རྩིག་རྨང་བརྟན་དུ་ཐེངས་དང་པོ་བཏང་
སྟེ་འཛམ་གླིང་དུ་གཏིང་ཟབ་ཤོས་དང་གཞི་ཁྱོན་
ཆེ་ཤོས་ཀྱི་ཆུ་རགས་སུ་གྱུར་པ་རེད།

ཤེས་རྟོགས་བྱུང་བར་གཞིགས་ན། ཧྭ་
གློག་འབྲི་ཆུ་སྟོད་རྒྱུད་སྤྱི་གཉེར་ཁང་གིས་རྟེན་

གཞིའི་རྣམ་པ་དང་གཞི་ཁྱོན་ཅན་གྱི་བསམ་
ཕྱོགས་ལ་བརྟེན་ནས་འབྲི་ཆུའི་སྟོད་རྒྱུད་དང་
ཁྲོན་བོད་ས་མཚམས་ཀྱི་དྭངས་གཙང་ནུས་རྒྱུའི་
ཐོན་ཁུངས་གསར་སྤེལ་མགྱོགས་སུ ་གཏོང་
བཞིན་ཡོད་པ་དང་། མ་འོངས་པར་སྤྱིའི་གཞི་
ཁྱོན་སྟོང་ཝ་ཁྲི5000ནས་ཁྲི8000བར་གྱི་སྤྱིའི་
འཆར་འགོད་ཅིག་ཆགས་ནས་མིག་སྔར་ཐོན་
སྐྱེད་བྱེད་འགོ་བཙུགས་ཏེ་སྐྲུན་བཞིན་ཡོད།
ལས་གཞི་ཁྱོན་ཡོངས་ནས་བསྐྲུན་རྗེས། ས་
གནས་ཀྱི་དཔལ་འབྱོར་དང་སྤྱི་ཚོགས་འཕེལ་
རྒྱས་སྤུས་ཚད་མཐོན་པོ་ཡོང་བར་དོན་སྙིང་གལ་
ཆེན་ལྡན་ཡོད།།

( ཨོ་རྒྱན་དང་བདེ་ཆེན་གྱིས་བསྒྱུར། )

ཉེ་ཆར། ཁུལ་ཡོངས་སུ་ཐོག་མར་བསྐྲུན་
པའི་མ་ལག་ཅན་གྱི་གཉེར་སྐྱོང་གི་རྫོང་རིམ་པའི་
ཨང་ཀི་ཆེན་མོའི་ལྟེ་གནས་དེ་རོང་བྲག་རྫོང་དུ་
དངོས་སུ་སྤྱོད་འགོ་ཚུགས་ཡོད། ཤེས་རྟོགས་
བྱུང་བར་གཞིགས་ན། ཨང་ཀི་ཆེན་མོའི་ལྟེ་
གནས་འཛུགས་སྐྲུན་དང་སྲིད་དོན་ཞབས་ཞུའི་
ལྟེ་གནས་རིམ་སྤོར་བསྒྱུར་བཀོད་ལ་དུས་ཡུན་ཟླ་
བ5ཙམ་འགོར་བ་དང་མ་དངུལ་སྒོར་ཁྲི3000
ལྷག་བཏང་ཡོད།

ཤེས ་ རྟོགས ་བྱུང ་ བར ་ གཞིགས ་ན །
རོང་བྲག་རྫོང་ཨང་ཀི་ཆེན་མོའི་ལྟེ་གནས་ཀྱིས

“ཏང་སྲིད་ཀྱི་འགན་འཁྲི་མཉམ་འཁུར་ཆེན་
པོ་དྲུག”དམ་འཛིན་བྱས་ཤིང་ ། སྤྱི ་ཚོགས་

བཅོས་སྐྱོང་དང་དཔལ་འབྱོར་ལེགས་སྒྲིག།
སྐྱེ ་ཁམས་ཁོར ་ཡུག། ཁྲོམ་རའི ་ལྟ ་སྐུལ ་དོ ་
དམ། སྤྱི་པའི་ཞབས་ཞུ་སོགས་ཁྱབ་ཁོངས་
མང་པོར་དམིགས་ཏེ། སྲིད་དོན་དང་སྤྱི་བདེ།
ཡུལ་སྐོར། འཚུབ་བསྟུན། ནགས་རྩྭ། རང་
བྱུང་ཐོན་ཁུངས། ཆུ ་བེད། འགྲིམ་འགྲུལ་
སོགས་ཀྱི་ཨང་ཀི་འཚོལ་བསྡུ་དང་མཉམ་སྤྱོད།
སྒོ ་འབྱེད། སྲུང ་སྐྱོང ་ ། དོ ་དམ ་བཅས ་ཀྱི ་
ཕུགས་ཕན་ལམ་སྲོལ་འཛུགས་པ་དང་འཐུས་
ཚང་དུ་བཏང་སྟེ། ཆ་འཕྲིན་ཐོན་ཁུངས་བསྡུ་
སྒྲིལ་བེད་སྤྱོད་མགྱོགས་སུ་བཏང་ནས་སྤྱི་པའི་
ཞབས་ཞུ་ཆུ་ཚད་མཐོ་རུ་ནུས་ལྡན་གཏོང་བ་
དང་། རྫོང་དེའི་ཨང་ཀི་དཔལ་འབྱོར་འཕེལ་

རྒྱས་ལ་སྐུལ་འདེད་བཏང་ཡོད།
སླད་ཕྱིན་རོང་བྲག་རྫོང་གིས་འཕེལ་རྒྱས་

སྤུས་ཚད་མཐོན་པོའི་དུས་རབས་ཀྱི་གཙོ་དོན་
ཁོང་དུ་བརྟན་པོ་ཆུད་པ་བྱས་ཏེ། དྲྭ་སྦྲེལ་སྤེལ་
རེས་དང་ཆ་འཕྲིན་བདེ་འཇགས་ཕྱོགས་གཉིས་
ནས་དམ་འཛིན་བྱ ་རྒྱུ ་རྒྱུན་འཁྱོངས་དང་ །
དམངས་འཚོའི་བདེ་སྐྱིད་ཆེ་རུ་གཏོང་བ་དེ་ཐོག་
མཐའ་བར་གསུམ་དུ་རིག་ལྡན་རོང་བྲག་གཏོད་
པའི་འགོ་འཛུགས་ས་དང་དོན་ལ་བབས་སར་
བརྩིས་ཏེ། མཉམ་སྐྲུན་མཉམ་སྤྱོད་དང་ཨང་
ཀིའི་ཕན་འབྲས་ཆེ་ཤོས་ཐོབ་པ་དང་། རིག་ལྡན་
སྲིད་དོན་དང་རིག་ལྡན་དམངས་འཚོ། རིག་
ལྡན་དོ ་དམ་སོགས་ཀྱི ་ཞབས་ཞུ ་ཏན་ཏིག་

བཙུགས་ཤིང་། ཨང་ཀི་གཅིག་སྡུད་མཉམ་སྤྱོད་
དང་ཕན་འབྲས་ཆེ་བའི་བཀོལ་སྤྱོད་ལ་ཁྱོན་
ཡོངས་ནས་སྐུལ་འདེད་གཏོང་བ་དང་། ཨང་
ཀིའི་རྒྱུ་ནོར་དོ་དམ་ནུས་པ་དང་ཨང་ཀི་མཉམ་
སྤྱོད་ཀྱི་འདེགས་སྐྱོར་ནུས་པ། ཨང་ཀི་བཅོས་
སྐྱོང་དབྱེ་ཞིབ་ནུས་པ་བཅས་རྒྱུན་མི་ཆད་པར་ཆེ་
རུ་གཏོང་བ། ཨང་ཀི་ཆེན་མོ་དང་དཔལ་འབྱོར་
སྤྱི་ཚོགས་འཕེལ་རྒྱས་ཀྱི་མཉམ་འདྲེས་གཏིང་
ཟབ་ལ་སྐུལ་འདེད་བཏང་སྟེ། རོང་བྲག་རྫོང་གི་
དཔལ་འབྱོར་དང་སྤྱི་ཚོགས་སྤུས་ཚད་མཐོན་
པོའི་སྒོ་ནས་འཕེལ་རྒྱས་འགྲོ་བར་སྒུལ་ཤུགས་
ཆེན་པོ་བསྣན་ཡོད་པ་རེད།།

( བདེ་ཆེན་གྱིས་བསྒྱུར། )

ལྷག་བ་ཆུ་གློག་ས་ཚུགས་ཆེན་མོའི་ཆུ་རགས་བསྐྲུན་འགོ་བཙུགས།

བྲག་མགོ་རྫོང་གིས་ཁྲེང་ཏུའུ་རུ་ཀྲུང་
གོའི་རླངས་འཁོར་འཐེན་ཤུགས་
ལེགས་སྐྱེས་འགྲན་སྡུར་གྱི་ཡོངས་
བསྒྲགས་ཚོགས་འདུ་འཚོགས།

ཁུལ་ཡོངས་སུ་ཐོག་མར་བསྐྲུན་པའི་རྫོང་རིམ་པའི་ཨང་ཀི་ཆེན་མོའི་
ལྟེ་གནས་རོང་བྲག་རྫོང་དུ་སྤྱོད་འགོ་བཙུགས།


